
DAW KABA-4

PRU MAT AI



Shanhte gaw, bum ni hte Nawng Hkyeng
du hkra hkan nang sa ma ai. Dai kaw du

jang, hkring nna dai hka nawng hpe
kaning rai rap lai lu na lam bawng ma ai.



Hpara-u gaw, shi a shadang sha
a majaw yawn hkyen ai hpang,
mi shawng na hta grau masin

pawt wa sai. Shi a mayam ni hpe
hpa majaw dat kau dat sai kun?

Hpyen leng ni
hpe hkyen shajin
da mu. Hebre ni

hpe hkan shachyut
mu. Yawng sat
kau mu. Shing n
rai, ndai de bai
i woi wa mu.

Madu
hkawhkam

tsun ai hku
rai u ga.

Pru mat 14:5-7



Anhte hpe ndai kaw
sa si na matu Mawshe

woi shapraw sa wa ai re.
Karai Kasang kabai da ai

ndai shara kaw si na malai,
mayam tai nga ai mahtang

grau kaja ai.

Yu mu! Egutu
hpyen dap shani

sa wa ra ai. Anhte
ndai nam mali kaw
lam pat hkrum sai.



Lawt lam n mu ai Hebree ni hpe
Egutu ni mu hkrup nna Mawshe
galaw dat ai majaw shanhte

hkrum sha ai ruyak nni nkri ni
hpe myit dum dat jang

shanhte sat na jin masai.

Pai, hkra,
makau de bum ni,

shawng de hka, pat
da sai. Anhte lam

pat mat sai.

Ya anhte hpe
hkye la na matu
Karai Kasang hpa
n galaw lu sai.



Nanhte du
ai kaw tsap nga
mu. Karai Kasang
gaw anhte hpe
atsam kaba hku
hkye la na re.

Karai Kasang gaw,
Hpara-u a myit masin hpe

kalang mi bai shaja ya sai. Dai
ni lai ai hpang, Egutu hpyen
dap hpe prat tup nanhte n

mu lu sana re.Pru mat 14:5-13



Hebre masha ni hpe Egutu hpyen dap
agrawp kau na zawn rai wa ai shaloi,

lamu de na htat ai wan summwi shadaw
yu wa nna, shanhte a lam hpe pat kau
ya sai. Dai shana Hebre masha ni gaw

htat ai nsin chyip hta nga ma ai.



Pru mat 14:15-22

Ndai gaw hkik hkam dik
mauhpa lamik kumla rai
nga ai. Israela kashu
kasha ni gaw, hkraw ai

hkarang lam hku panglai
hpe rap di lai wa ma ai.

Du na ra ai ten hta shanhte gaw
panglai hpe lam shabyin dat ai
Karai Kasang a lam mahkawn

mangoi na rai nga ma ai. Masha
shagu gaw Karai Kasang langai

sha nga nna, shi a mying Yehowa
re ai hpe chye lu na mara ai.

Mawshe gaw shi a sumdoi
hpe panglai ntsa de sharawt
ladawn dat yang, lamu de

na nbung kaba bung wa nna,
panglai hpe garan kau dat ai
majaw, panglai htumpa hta
hkraw ai lam shabyin dat ai.



Ndai gaw Egutu
mung e anhte mu
lu ai lam yawng
hta grau sai.

Aga… Anhte
a Karai Kasang
gaw yawng hta
kaja dik she rai
nga ai. Anhte

panglai ka-ang
kaw du nga sai.



Yoshia… Nang
mana nni? Dai kaw
na hprawng mat u.

Nang hka hpung yawt
n chye ai n rai ni?



Ngai ndai nga
tsawm hpe ahtawk

hkra mayu ai.



Shawng
de rawt mu,
Hebre ni hpe
sat kau mu.

Hebre masha ni
ganoi hka rap kawt

lu yang, Egutu masha
ni hpe pat shingdang
da ai hka shakum hpe
Karai Kasang la kau

sai. Panglai lahkawng
brang garan da ai hpe

shanhte n mu ai
majaw Hebre ni hpe
hkan shachyut ma ai.

Pru mat 14:22-23



Yu mu, hka bai
nhtang wa ra ai.

Shanhte yawng lup
si na sha rai sai.

Dai ni,
Yehowa a atsam

hpe nanhte
mu lu sai.



Egutu hpyen la yawng panglai
hta lup si mat masai. Shanhte a
hpun hpara, nlung hpara ni gaw
shanhte hpe n hkye la lu ma ai.

Pru mat 14:27-28



Si mang ni hpe
she yu yu mu. Egutu
si mang ni panglai

hpring mat sai.

Teng sha, Yehowa
chyu sha Karai Kasang
rai nga ai. Shing re ai
kaga kadai n galaw lu

ai. Ndai nhtoi hpe
anhte prat dingsa a
dum nga na ga ai.



Hebre kashu kasha ni gaw 
panglai hte Egutu si mang ni hpe 

shingdu dat kau da nna, nam 
mali kaba de Mawshe hte summwi 

lam woi ai hku hkan sa ma ai. 
Shanhte Egutu mung na la gun 

wa ai lusha matut sha ma ai.

Nhtoi tsawm-ra hkrun lam hkawm 
ai hpang shanhte hpe lam woi ai 
summwi gaw hka htung ni nga ai 
shara kaw hkring mat ai. Hebre 
masha ni gaw, shanhte gun ai 

lusha ma ai ten du hkra, dai kaw 
but nga ma ai. Shanhte lusha bai 
lu la na shara n nga sai. Myit 

mada lam n nga sai zawn rai sai.



Ndai kaw nga na hta
Egutu mung e anhte nga
yang pyi naw grau kaja

sai. Mayam tai yang hkru
hkru sha lu ai. Ndai kaw

hpa mung n nga ai.

Re… Anhte
hpe ndai kaw si

shangun na matu
woi pru wa nni?



Ngai tsun ai
madat mu. Nanhte
gaw ngai hpe a-put
a-ngun di ai n rai,
anhte hkan nang

nga ai Karai Kasang
hpe a-put a-ngun

nga myit dai.

Yehowa gaw, lamu
de na muk jahkrat ya na

nga tsun ai. Jahpawt shagu,
ga hta dai muk hkrat taw nga

ai hpe nanhte mu na re.
Nanhte dai hpe hta sha

na sha rai sai.



Mawshe hpa tsun
a ta? Anhte kaning di

lusha lu la na kun? Ma
ni kaw si jawng sai.

Jahpawt shagu,
lamu de na muk

hpe Yehowa jahkrat
ya na nga nna shi

tsun nga ai.



Muk n nga taw
yang, anhte kyet
si na sha rai sai.

Lamu de
na muk hkrat

wa ai nga,
na ga nni?

Jan pru wa ten du sai.
Mawshe tsun ai hte maren,

ga ntsa e muk taw nga
na kam nni?

N na ga ai. Panglai
hku lam pru wa ai mung galoi

n na ga ai. Mawshe a ndai Karai
Kasang gaw nga yawng nga pra

hpe hpan da ai wa mai byin ai. Lamu
de na muk jahkrat ya na gaw, shi
a matu nau yak na n shadu nngai.

Aten du sai. Sa yu yu ga.
Pru mat 14:21-22, 
30,1 6:2-3, 16:7-8



Anhte hpa majaw
kam hte n kam
gayau ga ta?

Shi tsun ai hte
maren lamu de

na muk le…



She yu yu
mu… Shara
shagu muk.

Oh… mu ai
lu… lagat

ntsin zawn
nga ai.

Teng sha, Yehowa
gaw Karai Kasang rai

nna, Mawshe gaw shi a
myihtoi rai nga ai.



Shanhte nam mali e sha a nga
nga dingsa, Karai Kasang gaw
shanhte hpe lamu de na lamu
kasa ni a lusha hte bau nga ai.

Shanhte but nga ai shara ntsa e summwi
ka-up nga dingsa, Hebre masha ni gaw hka

hpawk kaw na hka lu let, lamu de na muk hpe
sha ma ai. Rai tim, summwi sit mat jang,

shanhte arai bawn nna, shanhte n chye ai
nam mali de summwi a hpang hkan ma ai.



Shi gaw
anhte hpe

muk jaw nna,
ya anhte hpe

hka hpang gara
si shangun
hkyen sai.

Kade n na
yang anhte lu
hka n lu yang
gaw nye shayi

sha ma si
na re.

Rai tim, shanhte a
lu hka ma mat ai
aten du wa sai.



Anhte Egutu e nga ta
yang arai sai. Lani mi rai yang

anhte a dusat ni yawng si ma na
re. Dai hpang anhte a kasha ni
si mat na. Na a baw hpe anhte

nlung hte jawm abrep kau
yang mai na re.

Karai
Kasang gaw

anhte hte nga
nga ai kun? N
nga ai kun?

Yehowa
kaw, ngai ga

sa shaga
na nngai.

Pru mat 16:14-15, 17:2-4; 
Shakaw kungdawn 78:24-25



Karai Kasang
gaw hpa galaw
na lam Mawshe

hpe tsun ai. Yehowa a
atsam hpe sa yu yu
mu. Nanhte gaw shi
hpe n kam myit dai.
Nanhte gaw, a-put
a-ngun chyu rai

myit dai.



Shi gaw nanhte
hpe muk jaw sai.

Ya, ndai nhpai
lungkring hta na
hka bai shapraw

ya na ra ai.



Kawwwk
...!

Pru mat 17:5-6

Goi e…



Hka gaw, hka
nu zawn lwi
pru wa ai.



Summwi bai htawt sit mat nna, 
Hebre amyu masha ni lit baw let, 

Sina mying ai bum de du hkra 
dai summwi hpang hkan ma ai.



Dai kaw Mawshe
akyu hpyi nna, shi
hpe Karai Kasang
ga bai shaga ai.

Egutu masha ni
a ntsa ngai galaw ai

lam yawng, shanhte hpe
ngai kaning di bau ai lam,

lung rawk kaw na hka
hpe kaning rai shapraw

ai lam tsun dan u.

Pru mat 17:6, 19:1-6, 9



Shanhte nye a
tara ni hpe madat
mara hkan sa yang
mungkan ting hta

shanhte nye a laksan
amyu masha ni tai na
lam shanhte hpe tsun
dan u. Shanhte madat
mara yang hkawhkam
hkinjawng amyu tai
na lam tsun dan su.



Mawshe, nang hte
ga shaga yang htat ai
summwi hta ngai sa
shaga nna ngai nan
tsun ai lam shanhte
chye lu na mara ai.



Mawshe gaw bum
ntsa na yu wa nna,
Karai Kasang tsun

ai ga yawng shanhte
hpe tsun dan ai.

Anhte madat
mara na ga ai. Karai

Kasang tsun ai yawng
hkan sa na ga ai.

Dai rai yang
wa mu. Nanhte a

hpun palawng hkrut
nna hka shin kau mu.

Karai Kasang hpe nawku
daw jau na matu nanhte
hkum hpe hkyen lajang
shajin da mu. Ya kaw na

masum ya du yang,
nanhte hpe Karai
Kasang sa kawan

na ra ai.



Karai Kasang hkang da ai hte 
maren, masum ya du ai shani, 
shawa masha yawng gaw Karai 
Kasang hpe ala na matu, bum 

lagaw hta sa zuphpawng ma ai. 
Mauhpa summwi gaw, dai bum ntsa 

de yu wa nna ka-up kau sai….

Mawshe…
Bum ntsa de
lung wa rit.



Mawshe…Ngai gaw,
nanhte hpe Egutu mung kaw
na woi shapraw wa ai Yehowa

re…Nang bum lagaw de yu wa
yang bum grup grup
nhpan wa kum u.

Ndai bum hpe
kaga masha ni sa

hkra yang, shanhte si
na re. Shawa masha ni
hpe nang wa tsun dan
na matu, nye a tara ni

hpe ngai jaw dat
na nngai.

Pru mat 19:7-25



Ngai hta kaga Hpara
shaje hkum naw.

Nang nawku daw jau
yang lang na matu hpa

sumla mung hkum
galaw.

Nye a amying ningsang
hpe n sun n ang ai hku
pagawn para majoi mi
kaman lila hkum gang,

hkum tsun.
Bat mi hta sanit ya

shani hpe gaw ngai hpe
nawku na matu san da

ra ai.

Na nnu yan nwa hpe
hkungga shagrau u.

Masha hkum sat.
Na hkungran da ai

ningrum ningtau hta 
kaga

hte hkum shan hkum
kanawn.

Hkum lagu.
Kaga masha ni a lam
nteng nman ai sakse 

ga hkum tsun.
Kaga masha madu ai 

hpa arai hpe mung myit 
hkum marin.

Pru mat 20:3-17



Bum ntsa na Mawshe
yu wa yang, Israela
salang 70 hpe shaga

zuphpawng nna shanhte
hpe Karai Kasang a tara

kanu ni tsun dan ai.

Anhte dai
tara ni hpe

hkan na ga ai.

Dai tara ni gaw
kaja ai tara kanu

ni rai nga ai.

Nanhte marai 70 gaw,
ngai hte rau bum de bai nhtang

wa ra na re. Karai Kasang gaw ngai
hpe hkrum shaga ai zawn nanhte hpe
dai kaw hkrum na re. Nanhte nan mu
lu na myit dai. Rai,tim, Karai Kasang
ngai hpe tsun ai yawng, laika buk

hta shawng ka da ra na re.



Mawshe gaw, Karai Kasang tsun 
ai hku hkrak azin ayang ka da sai. 

Shi n ka shut na matu shi hpe 
Karai Kasang a wenyi karum ya ai.



Mawshe gaw, dai ga
ni hpe ka da ngut

jang, shawa masha ni
hpe shaga zuphpawng

nna hti dan ai.

Shing rai, Israela amyu sha ni 
gaw Karai Kasang hte ga shaka 
tawn da ma ai. Shanhte hpe shi 
shaman ya nna, asak jaw na. 

Israela ni hpe shanhte a hpyen 
ni a lata na hkye la na. Shanhte 

mung, shi a tara yawng hpe 
hkan sa nna dinghpring ai 
hku hkawm sa na mara ai.

Karai Kasang
tsun ai ga

yawng kaja nga
ai. Anhte hkan

sa na ga ai.



Karai Kasang gaw asai wan nat
hkungga nawng ya na matu hte

shawa masha ni hpe sai lapri bun
na matu Mawshe hpe htet da ai.



Mawshe yan Arun kaw na
hkawt, masha yawng gaw

yubak kap nna si ging ai hkrai
re. Rai tim, Karai Kasang gaw

matsan dum myit rawng nga ai.



Lawt na lam hpe shi lajang ya sai. Amyu sha ni hpe asai lapri
bun yang shanhte si ging tim, shanhte a yubak mara magap

kau nna, shanhte hpe Karai Kasang n sat kau sana re.
Si ging ai mara n lu ai sagu kasha gaw, si ging ai masha

law law a matu si hkam sai.

Ya nanhte a yubak
mara ni hpe magap kau ya

sai majaw, nanhte marai 70
gaw ngai hte rau bum ntsa
de lung nna, Karai Kasang a

hpung shingkang hpe mu
lu na myit dai.Pru mat 24:1-8



Shingrai, salang 70 gaw
Mawshe hpe Karai Kasang ga

shaga ai bum ntsa de Mawshe
hte rau lung wa ma ai.



Shanhte a man de
akajawng sha, Karai
Kasang a ting nyang

dan pru wa ai.

Karai
Kasang a hpung

shingkang!



Bum ntsa de Mawshe lung
mat wa nna, Karai Kasang

a hpung shingkang de
shang mat ai hpe salang

70 hkan mu dat ma ai.

Mawshe
zawn Karai

Kasang hte man
hkrum ga shaga

ai masha n
nga sai.

Tsawm
dik sai!

Hpung
shingkang

wa i?

Pru mat 24:9-10



Mawshe… Ngai hpe
nawku na matu sum

langai mi Amyu sha ni hpe
gap shangun u. Ngai hpe
hkungga nawng ya na
matu hkungri langai

shalawm nna, ban hte ban
hkinjawng agyi wa ngai
hte hkrum na, chyoi pra

ai shara mung masat
shalawm shangun u.



Dai nawku sum hpe
gara hku gap na, hkrak

ngai matsun dan na. Lewi
amyu lakung ni gaw

hkinjawng tai nna, Arum
hte shi a shadang sha ni gaw
hkinjawng agyi ni tai na rai
nga ai. Shanhte gaw shawa
masha ni hpe dinghpring ai

lam sharin ya nna, amyu sha
ni yubak mara shut yang

hkungga nawng
ya na rai nga ai.



Bum ntsa de
shi lung mat wa
ai laban bat hku
she rai sai. Ya na
daram nga yang

shi si na sai.

Re… Ndai nam mali
kaw anhte prat dingsa

n dung nga lu ai.

Anhte a
matu aja

hpara sumla
galaw ga.

Mawshe
zawn anhte
hpe lam woi

na hpara langai
anhte ra sai.



Nanhte
a aja jaw

marit.

Mawshe si
mat sai. Anhte

hpe Egutu de bai
woi nhtang wa
na aja hpara
sumla hpe

Arun galaw ya
na re.



Masha a-ngawk ni gaw, shanhte 
a lata hte dumsu la sumla 
shachyaw nna hpara ngu 

shamying ma ai. Satan yubak 
garai n shut hpyit yang, shi 

gaw dai dumsu la sumla rai nga 
ai. Shawa masha ni n chye tim, 

Satan gaw shi hpe nawku na matu 
shanhte hpe myit jasu ya sai.

Arun gaw shawa masha
ni a myit ra hkan nna
aja sumla shachyaw ai

hta karum sai.

Pru mat 20:4, 25:8-9, 28:1-3, 32:1-4; Ezekela 1:10, 10:11, 28:14



Arun gaw grai a-ngawk ai. Dai
aja sumla gaw hpara n re ai

hpe shi chye tim, shawa
masha ni hpe shi hkrit nga ai.

Ndai gaw nanhte hpe
Egutu kaw na woi shapraw

wa ai hpara re. Hpawt ni anhte
wan nat hkungga nawng poi
kaba galaw nna, Yehowa hpe

nawku daw jau na re.

Karai Kasang gaw shi hpe nawku 
dawjau ai hta karum na matu 
hpa baw sumla hpe mung n 
galaw na hkang da sai. Rai 

tim, shanhte gaw tinang myit 
lu ai hku hkan galaw ma ai.



Karai Kasang gaw Mawshe hpe 
ga shaga ai..Ya yu wa su. Amyu 
sha ni yubak shut kaba shut 

masai. Shanhte singgu krin rai 
nna, sumla a shawng man kaw 

ka manawt ma ai. Shanhte yawng 
hpe ngai jahten kau mai sai. 

Shanhte myit ja ma ai. Dinghpring 
ai hku shanhte n hkawm ma ai.

Shawa masha ni ka manawt 
nna labu tat ai ni tat rai ma ai. 
Shanhte chyaru nang nna num 

hte la hkum hkrang kanawn 
ma ai. Karai Kasang shanhte 
hpe jahten kau nna, gumlau 

nat hte shi a salung sala lamu 
kasa ni a matu lajang da ai wan 

mang de bang kau na ra ai.

Pru mat 32:5-10



Nanhte gaw,
Karai Kasang
hkang da tara

ni hpe tawt
lai sai.

Amyu sha ni Karai Kasang hpe malap kau
nna, shanhte a matu sumla galaw la ai
hpe mu jang, Mawshe masin pawt ai.



Jep ai tara kanu ni
ka da ai lungpa ni hpe,

Mawshe kabai ga kau sai.



Yehowa hta kaga hpara
shaje n nawku na matu, shi

tsun da ai n rai ni? Nanhte a
lata hte galaw ai sumla gaw,

nanhte a hpan da madu
mai byin na kun? Mawshe gaw, aja dumsu kasha

sumla hpe agrawp kau nna,
shingmun shatai kau sai.Pru mat 20:3-4, 32:15-20



anhte gaw
abraham, isak,

hte yaku a karai
kasang hpe

nawku daw jau
na ga ai.

panglai hpe
garan kau ai karai

kasang gaw hkrang sumla
n nga tim dai karai

kasang hpe mahtang
ngai naw ku na.

Nanhte gaw Yehowa
maga de rai yang ngai hpang
de sa tsap mu. Egutu hpara

ni hpe nawku jaw jau na
rai yang gaw, tinang nga

ai kaw tsap mu.



Yubak a ari shabrai
gaw si ai lam rai nga ai.

Shanhte si ra ai nga nna
Yehowa tsun ai. Nanhte a
nhtu hpe la nna, nawku
yang karum na sumla ni
hpe lang ai masha yawng

hpe, sat kau mu.



Dai shani sumla nawku ai
masha ni hte hkum shan

kanawn nna shut hpyit ai
masha marai 3,000 si sai.

SAT
 MU

 !

Pru mat 32:26-28

HKUM RAI

Matsan 
dum la mi !



Mawshe gaw bum 
ntsa de lung wa 
nna, Karai Kasang 
gaw shi a hkang 
da ai jep ai tara 

kanu ni hpe lungpa 
lahkawng hta shi a 

layung hte bai ka ya 
ai. Mawshe bai yu wa 
yang, shawa masha 
ni hpe Karai Kasang 
a hkang da ai jep ai 
tara ni hpe madun 
dan nna, shanhte 
yawng dai tara ni 
hpe madat mara 
hkan sa na matu 
myit hkrum ma ai.



Nanhte gaw, myit ja nna
gumlang ai amyu re ai lam Karai

Kasang tsun ai. Nanhte yubak
shut ai shaloi, nanhte yawng hpe

shi sat kau na nga nna tsun ai. Rai
tim, nanhte a matu ngai akyu hpyi
yang, nanhte a yubak mara hpe shi

n sawn ya sana nga ai. Yehowa
gaw, gaja wa teng teng nan
matsan dum nna mara dat

ya nga ai.



Karai Kasang gaw nawku sum langai
mi gaw gap na matu matsun nga ai. Shi matsun

ai hku hkrak gaw gap yang dai sum hta anhte hpe
shi sa jahkrum na re. Anhte yawng yubak mara

lu ga ai majaw, Karai Kasang hpe anhte sa
jahkrum lu na lam langai mi lajang ya sai.

Lewi masha ni gaw shani
shagu asai hkungga nawng jau ra ai.
Laning mi hta kalang mi, Sakse Sumpu
ntsa e asai mara da ra ai. Egutu mung

na zawn, dai Sakse Sumpu ntsa e asai hpe
Karai Kasang mu jang, anhte a mara hpe
shi la kau ya nna, anhte n si sana re.
Dai gaw yubak mara dat kau ai Karai

masa rai nga ai.



Shing rai, nawku sum gaw gap
ngut nna, hkinjawng wa gaw,
shani shagu hkungga nawng ya

sai. Dusat asai hpe hkungga
nawng ya ai ni a kam sham
myit hpe Karai Kasang mu ai

shaloi, shanhte a yubak mara
ni hpe shi la kau ya sai. Rai tim, shawa masha

ni gaw nam mali e nga
yang n pyaw dum ai

majaw aten tup a-put
a-ngun nga ma ai.

Rai tim, lani mi na nhtoi hta
shanhte a-put a-ngun ai
lam a majaw shanhte hpe
Karai Kasang jeyang sai.



Karai Kasang gaw lapu law law
hpe, shanhte but nga ai dabang

de sa shangun nna lum lum re ai
shan hkan tam ma ai. Karai Kasang

gaw matsan dum myit rawng ai
rai tim, yubak mara hpe tut nawng

shut na ahkang n jaw lu ai.

Pru mat 34:28-32, 39:32; Buhkawm 21:5-6

Ek… She yu
yu mu. Lapu ni,

grai law ai.



Gade n na yang shanhte
but ai dabang yawng hta
lapu hkrai hpring mat sai.



Karai
Kasang

e, karum
la mi!



Rai tim, lapu ni gaw
shanhte a sum de shana
aten pyi shang wa ma ai.



Karum la mi, ngai
hpe kawa sai.



N mai sai law…



Ma ni pyi kanu
kawa a yubak mara

ni a majaw tsin-yam
hkrum sha ma ai.

N rai sai,
Joab!

Nu…

Bu Hkawm 21:6



Dabang yawng hta, gyek
marawn ai nsen hte

hkrap madai ai nsen ni
hpe na lu sai. Yubak a
shabrai gaw grai ladu
lai hkra yak nga ai.

Dabang yawng
hta ndai hku byin ai

zawn she rai nna, grau
grau sawng wa sai. Masha

law law si sai.

Anhte Mawshe
hpe tam ra sai. Teng

sha, ndai gaw, Karai Kasang
galaw dat ai nan rai sai.
Shi gaw, amyu sha ni a
yubak mara ni a majaw

masin pawt sai re.



Nang Karai Kasang
hpe ga shaga ra sai.

Anhte gaw ndai ari hte
gingdan ga ai. Rai tim,
matsan dum na matu

shi kaw hpyi u.

Yubak hte seng
nna Karai Kasang

sung sung ahkyak tawn
ai hpe amyu sha ni galoi
sharin chye la na kun?
Shanhte gaw shi hkang
da ai jep ai tara ni hpe
madat mara hkan sa

nna, chyoi pra ai
amyu tai ra ai.



Oh! Karai
Kasang e… Na amyu

masha ni hpe matsan
dum la mi. Shanhte a

yubak mara ni hpe raw
dat kau ya mi.

Sa wa su…. Shawa
masha ni hpe achye ai

lapu ni zawn re ai magri
lapu sumla galaw u. Yawng
jawm mu mada lu hkra dai
magri lapu hpe shadaw hta
gyit shakap da u. Dai magri
lapu hpe sharawt mada yu
yang kalang ta mai tsai

wa na lam, shanhte
hpe tsun u.

Bu Hkawm 21:7-8



Karai Kasang gaw,
lam lama mi hku lajang

ya sai. Magri lapu hpe sha
mada yu dat yang, nanhte

mai tsai wa na re.



Shi si
na sha
rai sai.

N mai na re.
Karai Kasang gaw
lam amyu mi hpaw
ya sai. Myi hpaw
nna yu dat u. Yu
nna hkrung u.



Mauhpa
lamik

kumla wa
rai sa !

Kaga masha
ni hpe tsun
dan ra ga ai.

Ngai hta mai
wa ai. Kaga ni

hpe mung tsun
dan na.



Yu nna
hkrung mu !

Bu Hkawm 21:9



Myit mada lam
masu ai the, shanhte
hpe hpa majaw shala

chyai nga nni?

Kaga masha
ni gaw, mada yu

nna mai tsai
wa masai.

Ngai si wa nga ai
hpe nang n mu nni? Hpa

majaw nang ngai hpe, dai
zawn nga ai a-ngawk a-
ngak lam hte sa sharu

shatsang nga nni?



Kaning n chye
di sai. Myit gaw
n pyaw ai. Shi n

kam ai re.

Shi grai
gumrawng ai.

Shi si
mat sai.



Rai tim, Amyu sha ni gaw
shanhte ra ai lam hku bai
sa wa ma ai. Karai Kasang
a hkang da ai tara ni hpe

hkan sa na, ya sha ya
sha dumhprut kau ma ai.

Amyu sha ni gaw Karai Kasang
a atsam hpe kalang mi bai mu lu

masai. Dabang gaw lapu hte
tsan tsan de htawt mat wa nna,

mi na raw bai hkrak mat sai.



Israela kashu kasha ni
gaw summwi a hpang hkan
sa ma ai. Karai Kasang gaw,
shanhte hpe manna muk hte

bau nna, lu hka jaw ai.

Shanhte hpe ga sadi lamu ga de shi moi woi
shang wa lu AI Rai tim, shanhte gumlang nna, shi
a hkang da ai tara ni hpe n hkan sa ma ai majaw,

nam mali e 40 ning dam hkawm shangun sai.

Bu Hkawm 21:9, 32:13



Mawshe… Nang chyu sha Karai Kasang hte htep htep nga 
ai wa ngu myit nni? Anhte mung nang hte maren chyoi pra 
san seng ga ai. Gaja wa nga yang, shawa hpawng ting chyoi 
pra ai. Anhte kaw yubak kap ai masha n nga sai. Karai Kasang 
mung anhte a lapran e shanu nga ai. Anhte hpe hpa galaw 

shangun na the, anhte a ntsa tara agyi tai na Arun 
nan nau hpe anhte n ra ga ai. Anhte mung nan 

zawn lu jeyang ga ai.

Teng ai. Ndai nam
mali kata wam dam

hkawm nna, mara kaji
kajaw hte sha Karai Kasang
anhte hpe sat nga ai lam,

grai jin mat saga ai.

Re.. Mawshe
shut ai re. Shi tawn

da ai shadawn shadang
nau tsaw ai.



Mawshe gaw nawku sum
kata de shang nna, hpa

galaw na lam Karai
Kasang hpe san ai.



Karai Kasang tsun ai. Nanhte 
Lewi shadang sha ni hkrai lit nau 
la sai. Karai Kasang n san da ai 

masha ni hkinjawng tai nga 
myit dai, nga ai.

Bu Hkawm 16:2-6

Hpawt ni anhte yawng a
lapran e Karai Kasang jeyang ya nna,
kadai ni Karai Kasang a hkinjawng re ai

lam, kadai chyoi pra ai, kadai gaw n chyoi
pra ai hpe chye lu na re. Hpawt de nawku

sum de sa marit. Jarung ni hta wan
bang nna la shang wa mu.



Hpang shani,

Chyoi pra ai lam yin
la ai ni, hkinjawng tai nna
amyu sha ni hpe up na ni

sit sa wa marit.



Karai Kasang gaw dai ni,
anhte hpe hkrum nna lata
la na re. Shi a atsam hte

hpung shingkang hpe anhte
mu lu na re.



Ndai n hkru n kaja
ai masha ni hpe kade nna

yang ngai sat kau sana re
ai majaw, shanhte kaw na

garan pru wa mu.



Shanhte a ginsum
ni kaw na tsan tsan

de pru wa mu. Shanhte
a makau de hkum shani
sa mu. Shing n rai yang

shanhte hte rau si
lawm mat na.

Bu Hkawm 16:19-24



Ndai hku chyam
dinglik yu na re. Ndai

masha ni shawoi na shingra
tara hku si yang, ngai gaw
myihtoi masu rai nna, Karai

Kasang ngai hku ga n
shaga ai rai na re.

Rai tim, nanhte
dai ni amu ningnan hpe

mu yang, a-ga ga mahka wa
nna shanhte hte shanhte
lu malu yawng hpe ngarai
nhkun kata de mayu kau ai
rai yang, Karai Kasang hpe
shanhte yubak shut nna

ngai mahtang teng man ai
myihtoi re ai lam nanhte

chye lu na re.



N rai sai

law...

Hkye la mi !

AkaA law...

HteEm...HteEm...

GuUK...GuUK...



Hkingjawng tai mayu nna shakut 
ai la ni yawng gaw, gumlau nat 

hte shi a n hkru ai salung sala ni 
a matu lajang da ai ngarai wan 
mang de, mayu kau ai hkrum sai.

Bu Hkawm 16:28-33



Dai nhtoi gaw Israela kashu
kasha ni galoi mung n malap
kau lu na shani rai nga ai.
Karai Kasang gaw, Mawshe

sha, shi a myihtoi re lam hte,
Karai Kasang lata san da ai ni
chyu sha, hkinjawng tai lu ai
lam, asan sha madun dan sai.

Magri ban
ni hpe hta la
nna hkung-ri
magap galaw
mu. Hkung-ri

magap ai magri
ban hpe

nanhte mu yang,
Karai Kasang hkang da

ai tara hpe shanhte n-gawn
n-sawn di nna, tinang hkum

hpe hkinjawng tai na lam tam
ai ndai nhtoi hpe, nanhte

dum lu na myit dai.



Karai Kasang a hpung shingkang gaw
Mawshe a hpang kabu gara hkan nang
ai shawa masha ni a ntsa e ka-up nna,
shaning 40 tup shanhte a shawng de

hpang de hkan shingnip ya nga ai.

Karai Kasang
a hpung shingkang
gaw anhte hte rau
nga nna, shi gaw
anhte hpe lamu

de na muk jahkrat
ya ai.



Karai Kasang gaw, lamu 
de na muk hpe matut 
manoi jahkrat ya nna 

shi gaw shanhte a 
matu nlung hta na hka 

shapraw ya ai. Shana ten 
shanhte hpe wan shadaw 
ka-up ya nna, shani ten 
summwi shingnip jaw ai. 
Shanhte but hkring sa 

nna, Karai Kasang a hkang 
da ai tara hpe hkan nang 
lu hkra sharin la ma ai.

Bu Hkawm 16:37-38



Hkinjawng ni gaw
nawku ginsum de shang
nna, Mawshe hkang da

ai hte maren shani
shagu na hkungga
nawng jau ma ai.



Nam mali e shaning 40 lai ai
hpang, masha hkum shagu gaw

Ga sadi Mung de shang na matu
hkyen shajin nga yang Mawshe
hpe bum ntsa de Karai Kasang

shaga la sai. Shi gaw, Karai
Kasang hte ga shaga ngut jang,

kaleng taw nna sim sa ai hte
nsa hti mat sai.



Shi a wenyi hpe Karai Kasang
a man de kalang ta jashawn

la sai. Dai hpang shi gaw,
Abraham hpe Karai Kasang ap

ya na ga sadi jaw da ai
Mungdan na amyu sha ni hte

anhte rau zuphpawng ai
hpang jahtum nhtoi du hkra,

shanu nga na rai nga ai.

BC 1451 daram… Tara Jahprang 34:4-5



Abraham hpe shi a dum nta masha
amyu ni kaw na pru nna, Yehowa
Karai Kasang jaw na, lamu ga de

sa shangun ai ten kaw na shaning
500 daram lai mat sai.

Abraham yan Sara
hpe shan a shadang sha
Isak hku nna amyu kaba
shatai dat na lam, Karai
Kasang a ga sadi dik wa
sai. Israela a shadang
sha 12 gaw, amyu kaba
12 tai wa nna law htam
mayat maya wa masai.



Shanhte gaw mayam prat kaw na lawt pru
nna, nam mali hta Mawshe hte rau bu hkawm
yang Karai Kasang a tara hpe mung hkap la
ngut jang ya hpang jahtum e Ga sadi Mung
de shang na sha rai masai. Nam mali hkrun

lam dingyang, shabrang kasha langai mi gaw
Mawshe hte rau hkawm sa nna amyu sha ni
hpe woi awn na ladat hpe sharin la nga ai.



Dai shabrang ma gaw kung
kaba wa nn hpyen jaubu

Yawshu byin wa sai.



Karai Kasang kaw Mawshe
wa mat ai hpang, Karai

Kasang gaw Abraham hpe
ga sadi jaw da ai Mung de

Israela amyu sha ni hpe woi
shang wa na matu, Yawshu

hpe lata san da sai.

Amyu sha ni gaw chyasam maigan ga de
manam sa tai nna, shaning 400 ning lai

jang shanhte a kaji kawa ni a lamu ga de
Karai Kasang bai woi wa na lam, myihtoi
ga hta tsun da ai hpe dum ma ai. Karai

Kasang gaw shi a ga sadi hpe shatup sai.



Shanhte Yawdan hka rap ai
shani kaw na, manna mung

n hkrat sai. Dai buga na
lusha ningnan a katsing

sha re ai sha ma ai.

Dingla e, ndai gaw
Karai Kasang jaw

ai kaja dik lamu ga
she rai nga ai.

Re… Anhte a kasha
ni hpe bau maka nna

chyoi pra san seng ai
hte ngwi pyaw ai hku
chye nga hkra sharin

ya na, kaja dik
shara nan rai sai.

Tara Jahprang 34:9; Yawshu 5:12

